
ᑲᖑᕐᓂ ᓇᓗᓇᐃᒃᑯᑦᑎᕐᓯᓂᕐᒧᑦ ᐱᓕᕆᐊᒃᓴᖅ  

 

ᓇᓗᓇᐃᔭᐃᒍᑎ ᐱᓕᕆᔾᔪᓯᐅᕙᒃᑐᓂᒃ  

 

ᖁᓕᒥᒎᓕᒃᒥ ᐊᑐᖃᑦᑕᖅᑐᑦ ᓇᓗᓇᐃᒃᑯᑦᑎᕐᓱᐃᔪᓄᑦ ᐊᒻᒪ ᐱᖁᑎᖏᓐᓂ ᐊᔾᔭᕐᓯᓪᓗᑎᒃ 

ᓇᓗᓇᐃᒃᑯᑦᑎᕐᓱᐃᔾᔪᑎᖏᓐᓂᒃ. ᐊᑐᖅᑕᐅᖃᑦᑕᕐᒥᔪᖅ ᑲᖑᕐᓂ ᓇᓗᓇᐃᒃᑯᑦᑎᖅᑕᐅᔭᕆᐊᓕᒃᓂᒃ. ᓂᕈᐊᓚᐅᕐᑎᓪᓗᒋᑦ 

ᑲᖑᕐᓂ ᓇᓗᓇᐃᒃᑯᑦᑎᕐᓱᕐᓂᐊᖅᑕᖏᓐᓂᒃ, ᑖᒃᑯᐊ ᐱᓕᕆᓂᐊᕐᑐᑦ ᒥᔾᔪᔾᔭᐅᓪᓗᑎᒃ ᐋᕿᒃᓱᐃᓕᖅᖢᑎᒃ ᐊᖕᒪᓗᑲᓴᒃᑐᒥᑦ 

ᒪᑦᑎᑦᑕᐅᑎᒥ ᑕᑭᔪᓂ ᓇᐸᔾᔪᑎᖃᖅᖢᑎ V-ᑎᑐᑦ ᐋᕿᒃᓯᒪᔫᒃᓂ ᒪᕐᕉᒃᓂ ᑖᒃᑯᐊ ᐊᑐᕐᑕᐅᓂᐊᖅᖢᑎᒃ 

ᒪᑦᑎᑦᑕᐅᑎᒧᙵᐅᔾᔪᑕᐅᓗᑎᒃ. ᐱᓕᕆᔪᐃᑦ ᑕᓕᖢᑎᒃ ᑖᓐᓇ ᖁᓕᒥᒎᓕᒃ ᓱᒃᑲᐃᖢᓂᑦ “ᐱᓱᒃᑎᑦᑎᓕᖅᖢᓂ” 

ᖃᖓᑕᔪᓐᓇᙱᑦᑐᓂᒃ ᑲᖑᕐᓂ ᑕᕝᕗᖓ V-ᓚᓯᒪᔪᒧᑦ ᐊᖅᑯᑎᒋᑎᑕᐅᔪᒧᑦ. ᖁᓕᒥᒎᓕᒃ ᐊᒻᒪ ᑖᒃᑯᐊ 

ᓇᓗᓇᐃᒃᑯᑦᑎᕐᓱᐃᓂᐊᖅᑐᑦ ᓱᒃᑲᐃᖢᑎᒃ ᐱᓱᒃᐸᓪᓕᐊᕗᑦ ᓴᐴᓕᑕᕆᓂᐊᖅᑕᖓᓂᑦ ᑕᕝᕙᓃᑎᑕᐅᓂᐊᖅᖢᑎᒡᓗ. ᐅᓇ 

ᒫᓐᓇᓕᓴᖅ ᐅᑭᐅᖅᑕᖅᑐᕐᒥ ᐃᓄᐃᑦ ᐱᓱᒃᑎᑦᑎᓂᖏᓐᓂ ᑲᖑᕐᓂ ᐅᔭᕋᒃᓄᖓᔾᔨᕙᒃᑎᓪᓗᒋ. ᐊᔾᔨᙳᐊᖅ 

ᒪᑦᑎᑦᑕᐅᑎᒧᙵᐅᔪᓂ ᐊᒥᓲᓗᐊᙱᑦᑐᓂ ᓴᕿᔮᖅᑎᑦᑎᔪᑦ ᐆᒪ ᐃᓱᐊᓂᑦ. 

 

ᑖᒃᑯᐊ ᑲᖑᐃᑦ ᐊᕕᒃᑐᖅᑎᑕᐅᓪᓗᑎᒃ ᐃᓐᓇᐅᓂᖏᑦ ᑲᑎᑕᐅᓪᓗᑎᒃ ᐊᒻᒪ ᑲᖑᐊᕋᐃᑦ ᑖᒃᑯᐊ ᑕᐃᒪᐃᑦᑐᖃᕈᑎᒃ. ᐊᑐᓂ 

ᑎᒍᔭᐅᑲᑕᓕᖅᖢᑎᒃ, ᖃᓄᖅ ᐅᑭᐊᖃᕐᓂᖓ ᑭᓲᓂᖏᓪᓗ ᖃᐅᔨᓴᖅᑕᐅᓪᓗᑎᒃ (ᑭᖑᓪᓕᖅ ᐊᑐᖅᖢᑎᒃ cloacal 

ᖃᐅᔨᓴᕈᑎᒥᒃ), ᐊᒻᒪᓗ ᓂᐅᖏᑦᑎᒍᑦ ᓇᒡᒍᐊᕐᒥᓕᖅᑕᐅᓪᓗᑎᒃ ᑕᒪᕐᒥᒃ. ᑖᒃᑯᐊ ᐱᓕᕆᐊᖑᓚᐅᕐᑎᓪᓗᒋᑦ, ᑲᖑᐃᑦ 

ᑲᑎᕐᖓᓪᓗᑎᒃ ᐃᒪᕐᒧᙵᐅᔾᔭᐅᓪᓗᑎᒃ ᖃᓂᑦᑐᒧᑦ. 

 

ᐅᑯᐊ ᐊᑖᓃᑦᑐᑦ ᓇᐃᑦᑐᒃᑯᑦ ᓇᓗᓇᐃᔭᐃᒍᑎᐅᔪᑦ ᐊᑐᖅᑕᐅᖃᑦᑕᖅᑐᓂᒃ ᓈᒻᒪᙱᓕᐅᕈᑎᖃᖅᑎᑦᑎᑦᑕᐃᓕᓂᕐᒧᑦ 

ᐋᓐᓂᖅᑎᑦᑎᑦᑕᐃᓕᓂᕐᒧᓪᓘᓐᓃᑦ ᑲᖑᕐᓂ ᑎᒍᔭᐅᒐᓱᒃᑎᓪᓗᒋ ᐊᒻᒪ ᑲᒪᒋᔭᐅᑲᑕᒃᑎᓪᓗᒋᑦ: 

 

1. ᓂᕐᓖ ᐱᔭᐅᓇᓱᖃᑦᑕᙱᑦᑐᑦ ᒪᖁᑲᑕᒃᑎᓪᓗᒍ, ᑕᐃᒪᐃᓐᓂᖓᓄᑦ ᓯᓚᒧᑦ ᐊᒃᑐᐊᔪᓂᑦ ᓈᒻᒪᙱᓕᐅᕈᑎᓂᒃ 

ᐊᑐᙱᖢᑎᒃ, ᐱᓗᐊᖅᑐᒥᒃ ᑲᖑᐊᕋᕐᓄᑦ.  

2. ᖃᔅᓯᒐᓴᐃᑦ ᑲᖑᐃᑦ ᖃᓂᒃᓴᓕᖅᐸᑕ ᓴᐴᓕᑕᖃᕐᕕᒃᒧᑦ, ᐊᓯᒃᑲᓐᓂᐊᓂᒃ ᓴᐴᓕᑕᖃᕐᕕᒃᒥ ᐋᕿᒃᓯᓪᓗᑎᒃ ᐊᒻᒪ 

ᑕᒪᒃᑯᐊ ᒥᑭᓐᓂᕐᓴᐃᑦ ᑕᕝᕗᖓᖅᑕᐅᓪᓗᑎ ᐃᓐᓇᕐᓄᑦ ᑐᓪᓕᕋᖅᑕᐅᖁᓇᒋᑦ. 

3. ᓇᓗᓇᐃᒃᑯᑦᑎᕐᓱᐃᖃᑦᑕᙱᑦᑐᒍᑦ ᐅᓄᕐᓯᓕᕐᓯᒪᔪᓂᒃ (ᐅᓄᕐᓂᕐᓴᓂᒃ 400) ᑐᓪᓕᕋᑲᑕᓕᖁᓇᒋᑦ ᐊᒻᒪ 

ᐱᓕᕆᐊᖃᑲᐅᕐᑐᕐᓂᕐᓴᐅᓂᐊᕐᒪᑕ. ᐱᓕᕆᔨᕗᑦ ᓇᓗᓇᐃᒃᑯᑦᑎᕐᓯᖃᑦᑕᖅᑐᑦ ᒫᓂ 250-300 ᑲᖑᕐᓂ ᐃᑲᕐᕋᒥᑦ 

ᒪᑦᑎᑦᑕᐅᑎᓂᒃ ᐋᕿᒃᓯᓚᐅᕐᑎᓪᓗᒋᑦ. 

4. ᓈᒻᒪᒃᑐᒃᑯᑦ ᑲᖑᕐᓂ ᐱᓕᕆᔾᔪᓯᖃᖅᑐᒍᑦ ᑎᒍᒥᐊᓗᐊᖅᑕᐃᓕᒐᓱᒃᖢᑎᒍᑦ ᐊᒻᒪ ᐱᓕᕆᐊᕆᔭᐅᓂᖓ 

ᓱᒃᑲᓂᕐᓴᐅᑎᒐᓱᒃᓗᒍ ᐊᑕᐅᓯᖅ ᑲᖑᕐᒧᑦ. 

5. ᑕᒪᐃᓐᓂ ᑲᖑᐃᑦ ᑎᒍᒥᔭᐅᓯᒪᕙᒃᑐᑦ ᐊᒻᒪ ᑲᒪᒋᔭᐅᔪᓐᓃᖅᐸᒃᖢᑎᒃ ᐊᑕᐅᑦᑎᒃᑯᑦ, ᐃᒪᐅᑉ ᖃᓂᒋᔭᖓᓂᒃ, ᑖᒃᑯᐊ 

ᑲᖑᐃᑦ ᑲᑎᓯᒪᑎᒐᓱᒃᖢᒋᑦ ᐊᒻᒪ ᐃᓚᒌᑦ ᖃᓂᒌᑎᒐᓱᒃᖢᒋᑦ. ᐊᒥᓱᐊᓗᒃᓂ ᐱᓕᕆᐊᖃᕐᓂᕈᑎᒃ, ᑲᖑᐊᕋᐃᑦ 

ᓴᐴᓕᑕᒥ ᐊᓂᑎᑕᐅᑐᐃᓐᓇᕆᐊᖃᖅᑐᑦ ᐅᓄᙱᓈᖅᑕᐅᑲᑕᒡᓗᑎᒃ ᐊᒥᓲᙱᑦᑐᓂᒃ ᐃᓐᓇᖃᕐᓗᑎᒃ 

ᓇᓗᓇᐃᒃᑯᑎᕐᓱᐃᕙᓪᓕᐊᓂᖏᓐᓂᒃ, ᐅᖅᑰᓯᓗᐊᖅᑎᑦᑎᑕᐃᓕᓪᓗᑎᒃ ᐊᒻᒪ ᑐᓪᓕᕋᖃᑦᑕᐅᑎᖁᓇᒋᑦ.  

6. ᐊᒥᓲᓕᖓᔪᑦ ᑲᖑᐃᑦ ᑲᖑᐊᕋᖃᖅᑐᑦ ᐱᔭᐅᕙᙱᑦᑐᑦ ᑭᓯᐊᓂ ᑲᖑᐊᕋᖏ ᐊᖏᓂᕐᓴᐅᓯᒪᓕᕐᐸᑦ 

ᑐᓪᓕᕋᖅᑕᐅᔭᒍᓐᓃᕐᓗᑎᒃ. ᐅᓇᓕ ᑕᐃᒪᐃᑎᑕᐅᔪᓐᓇᖅᑐᖅ ᓈᒻᒪᓈᖅᑐᒃᑯᑦ ᓇᓗᓇᐃᒃᑯᑦᑎᖅᓱᐃᒐᓱᒃᑯᑎᒃ ᓲᖃᐃᒻᒪ 

ᐊᑕᐅᑦᑎᒃᑰᒐᓚᖃᑦᑕᕐᒪᑕ ᑐᑭᖅᑐᐃᑦ. 

7. ᐊᑐᖃᑦᑕᖅᑐᒍᑦ ᐊᑐᖃᑦᑕᖁᔭᐅᔪᓂᒃ ᓂᐅᒧᑦ ᓇᒡᒍᐊᕐᒥᓂᒃ ᓈᒻᒪᒃᓯᓕᖅᓯᒪᔪᓂᒃ ᐊᒻᒪᓗ ᑖᒃᑯᓄᖓᑐᐊᖅ 

ᑮᓯᑦᑎᔾᔪᑎᓂᒃ ᐊᑐᖅᐸᒃᖢᑕ ᓈᒻᒪᒃᑐᒥᑦ ᐊᑐᖅᑕᐅᔪᓐᓇᕐᓂᐊᕐᒪᑕ ᐊᒻᒪ ᐊᔾᔨᒌᒃᑑᑎᐅᓗᑎᒃ ᓇᒡᒍᐊᕐᒥᒋᔭᐅᔪᑦ. 

 

ᖃᐅᔨᒪᓂᐊᕐᐳᓯ ᐱᓇᓱᐊᖅᑕᕗᓪᓕ ᑕᐃᒪᐃᓕᐅᖅᑎᓪᓗᑕ ᒪᑯᓂᖓ ᖃᐅᔨᓯᒪᓇᓱᒃᖢᑕ ᖃᓄᑎᒋ ᐆᒪᖃᑦᑕᕐᓂᖏᓐᓂᒃ 

ᐊᔾᔨᒌᖏᑦᑐᒃᑯᑦ ᐅᑭᐅᖏᑦᑎᒍᑦ ᑭᓲᓂᖏᑦᑎᒍ ᐃᓚᖃᖅᖢᒍ ᖃᐅᔨᕙᓪᓕᐊᔭᕗᑦ ᑐᓴᐅᒪᔭᐅᑎᒐᓱᒃᓗᑎᒍᑦ. ᑕᐃᒪᓕ 

ᒥᑭᓛᒃᑯᑦ ᖁᐊᕐᓵᕐᓇᖏᑦᑐᒥ ᐱᓕᕆᓇᓱᖃᑦᑕᖅᑐᒍᑦ ᑎᒍᓯᒪᔭᑦᑎᓐᓄᑦ ᐊᒻᒪ ᓇᓗᓇᐃᒃᑯᑎᓕᐅᖅᑎᓪᓗᑕ, ᐊᒻᒪᓗ 

ᓲᖃᐃᒻᒪ, ᐅᕙᒍᑦᑕᐅ ᐃᓱᒫᓗᒋᖃᑦᑕᕐᒥᒐᑦᑎᒍᑦ ᑎᒍᔭᐅᓯᒪᑎᓪᓗᒋᑦ ᖃᓄᐃᑎᑦᑕᐃᓕᒪᑎᖢᑎᒍᑦ. 

 

ᖃᐅᔨᓴᖅᐸᓪᓕᐊᓂᕐᒧᑦ ᐊᑐᖅᑕᐅᕙᒃᑐᑦ  



 

ᓇᓗᓇᐃᒃᑯᑎᕐᓱᐃᑎᓪᓗᑕ ᒪᓐᓂᓕᐅᕐᕕᐅᕙᒃᑐᓂᒃ ᖃᐅᔨᓴᐃᓐᓇᖃᑦᑕᖅᐳᒍ ᖃᓄᐃᓕᖓᓕᕐᓂᖏᑦ ᑲᖑᐃᑦ 

ᓴᐴᓕᑕᓕᐊᕆᓯᒪᔭᑦᑎᓐᓂᑦ, ᐊᒻᒪ ᐱᓕᕆᐊᖑᕙᓪᓕᐊᑎᓪᓗᒋᑦ, ᐅᐃᒪᓕᖅᑎᑦᑎᓗᐊᖅᑎᑦᑕᐃᓕᓪᓗᒋᑦ. 

ᓇᓗᓇᐃᒃᑯᑦᑎᖅᑕᐅᕌᓂᒃᑎᓪᓗᒋᑦ, ᖃᐅᔨᓴᖃᑦᑕᖅᑕᕗᑦ ᓴᐴᓕᑕᕐᒦᒍᓐᓃᖅᑎᓪᓗᒋᑦ ᐋᓐᓂᖅᑐᖃᙱᒃᑲᓗᐊᕆᐊᒃᓴᖓᓂ 

ᐊᒻᒪᓗ ᑎᒍᒃᑲᓐᓂᕈᓐᓇᖅᖢᑎᒍᑦ ᐊᓯᐊᓄᖔᖅ ᐅᓗᕆᐊᓴᙱᑦᑐᒧᐊᖔᕐᓗᒋᑦ, ᑭᓯᐊᓂᓕ ᑕᐃᒪᐃᓕᐅᓗᐊᖅᐸᙱᑦᑐᒍᑦ. 

ᑲᖑᐊᕋᐃᑦ ᓴᙲᓐᓂᕐᓴᐃᑦ ᕿᒪᒃᑕᐅᓯᒪᓂᕐᓴᐅᓕᖃᑦᑕᕐᒪᑕ ᓴᐳᓕᑕᒦᒍᓐᓃᖅᑎᓪᓗᒋᑦ, ᑕᐃᒪᓕ 

ᑎᒍᔭᐅᑲᐅᕐᑐᕈᓐᓇᖅᖢᑎᒃ ᑕᖃᐃᕐᓯᓕᕈᑎ, ᐅᕝᕙᓘᓐᓃᑦ ᑕᒪᒃᑯᐊ ᓇᓗᓇᑎᑦᑐᑦ ᐋᓐᓂᕐᓯᒪᓂᖏᓐᓂᒃ. ᐊᕐᕌᒍᒥ 

ᐱᓕᕆᐊᖃᕐᓂᕐᒥᑦ, ᐊᑕᐅᓯᕐᒥ 1000-ᓂ ᓇᓗᓇᐃᒃᑯᑦᑎᕐᓯᖃᑦᑕᖅᑐ. ᑖᒃᑯᐊᓕ ᑎᖕᒥᐊᑦ ᐃᕕᖃᑦᑎᐊᖅᑐᒥ ᑕᓯᐅᑉ 

ᖃᓂᒋᔭᖓᓄᐊᖅᑕᐅᖃᑦᑕᖅᑐᑦ ᖃᓄᐃᒍᓐᓃᕋᓱᒃᓂᖏᓐᓂᒃ. 

 

ᑲᖑᕐᓂ ᐱᓕᕆᐊᖃᕐᓂᕐᒥᑦ ᓇᓗᓇᐃᔭᐃᓂᖅ, ᕿᑭᖅᑖᓗᒃ  

 

ᑲᖑᕐᓂ ᖃᐅᔨᓴᖃᑦᑕᕐᓂᖅ ᐊᒻᒪ ᓇᓗᓇᐃᒃᑯᑦᑎᕐᓱᐃᓂᖅ ᐊᑐᖅᑕᐅᓂᐊᖅᑐᖅ ᖁᓕᒥᒎᓕᒃᑯᑦ ᐅᓪᓗᓂ 15-ᓂ ᐊᐅᔭᑕᒫᑦ 

ᑕᒪᒃᑯᐊ ᑲᖑᐃᑦ ᖃᖓᑕᔪᓐᓇᙱᓐᓂᖏᓐᓂᒃ, ᒫᓐᓂ ᔪᓚᐃ 15-ᓗ ᐋᒐᓯ 15-ᓗ ᐊᑯᓐᓂᖓᓂᒃ. ᖃᐅᔨᔭᐅᕙᓪᓕᐊᔪᑦ 

ᓄᐊᑕᐅᓂᐊᖅᑐᑦ ᐊᑐᕐᑕᐅᓗᑎᒃ ᖃᐅᔨᓴᖅᐸᓪᓕᐊᓂᕐᒥᑦ ᖃᓄᐃᑦᑑᓂᖏᓐᓄᑦ ᒪᑯᐊ Cackling goose, snow goose, 

Ross’s goose, ᐊᒻᒪ brant ᑲᖑᒐᓚᐃᑦ ᐊᒻᒪᓗ ᖁᒡᔪᒃᓂᑦ ᐊᒻᒪ ᑕᕆᐅᕐᒦᑉᐸᒃᑐᓂᑦ ᒥᑎᕐᓂ ᐃᓚᒋᔭᐅᓗᓂ 

ᐱᓕᕆᐊᙳᐃᓐᓇᖅᑐᒥᑦ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᐊᒧᑦ ᐅᑭᐅᖅᑕᖅᑐᕐᒥ ᐃᖕᒥᐊᓂᒃ ᐃᒫᓃᑦᑐᓐᓇᖅᑐᓂᒃ. 7-

ᐅᓂᐊᖅᑐᑦ ᐱᓕᕆᔨᒃᓴᑦ (ᖃᖓᑕᓲᖅᑎ, ᓴᓇᔨᖓ, ᐊᒻᒪ ᑕᓪᓕᒪᓄ ᑎᑭᓪᓗᒍ 

ᖃᐅᔨᓴᖅᑎᒃᓴᓂᒃ/ᓇᓗᓇᐃᒃᑯᑦᑎᕐᓱᐃᔨᒃᓴᓂᒃ), ᐊᒻᒪᓗ ᑖᒃᑯᐊ ᑕᒪᕐᒥ ᓯᓂᒃᑕᕐᕕᒃᒦᓐᓂᐊᖅᖢᑎᒃ ᓃᑯ ᕿᑭᖅᑕᒥᑦ. ᐅᓇ 

ᐱᓕᕆᓂᖅ ᐊᕐᕌᒍᑕᒫᑦ ᐊᑐᖅᑕᐅᔪᑦ ᑕᒪᐃᙵᑦ 1989-ᒥ.   

